
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২৬
সিরাজদ্দৌলা।



গুরুগম্ভীর রবে এবং নবাব-সেনার সগৰ্ব আস্ফালনভরে মুর্শিদাবাদ প্রকম্পিত হইয়া উঠিল! সেই আনকোলাহলের মধ্যে রত্নচতুর্দোলা বোহণে পাত্রমিত্র সমভিব্যাহারে বঙ্গ, বিহার, উড়িষ্যার অদ্বিতীয় অধীশ্বর নবাব সিরাজদ্দৌলা যখন নগরপ্রদক্ষিণ করিয়া মতিঝিলে গমন করিতেছিলেন, সেই সময়ে হলওয়েলের কারাকক্ষ তাহার নয়নগোচর হইল। সহসা বাদ্যোদ্যম নীরব হইয়া গেল, দোলারোহণ পরিত্যাগ করিয়া সিরাজদ্দৌলা স্বয়ং পদব্রজে কারাগারদ্বারে দণ্ডায়মান হইলেন, পার্শ্বস্থ চোপদারকে দিয়া তৎক্ষণাৎ হলওয়েল ও তাহার সঙ্গীদিগের শৃঙ্খলমোচন করাইয়া, তাহাদিগকে যথেচ্ছদেশে গমন করিবার অনুমতি প্রচার করিয়া, পুনরায় দোলানোহণ করিলেন।[১]
 ইংরাজদিগের পক্ষে কলিকাতায় প্রত্যাবর্তন করিবার আর কোন রূপ প্রতিবন্ধক রহিল না। পূর্ব্ব্বকাহিনী বিস্মৃত হইয়া অনেকেই ধীরে ধীরে কলিকাতায় শুভাগমন করিতে লাগিলেন, কিন্তু স্বভাবদোষে অতি অল্পদিনের মধ্যেই “জন বুলের” সর্ব্ব্বনাশ উপস্থিত হইল! একজন মদিরা সক্ত সার্জন সাহেব একদিন একজন নিরপরাধ মুসলমানকে হত্যা • করিয়া বসিলেন। সেকালের মুসলমান রাজদরবারে ইহাতে হুলস্থূল উপস্থিত হইল। রাজা মাণিকচাদের আদেশে একের অপরাধে ইংরাজ


	↑ He ordered a Suttaburder and Chopder immediately to see our irons cut off, and to conduct us wherever we choose to go, and to take care that we received no trouble, nor insult.-Holwell's letter to William Davis Esq., 28 February, 1757. বন্দ্যোপাধ্যায় মহাশয়ের নবাবী আমলের বাঙ্গালীর ইতিহাসে এই অংশ উদ্ধত, সমালোচিত বা কোন রূপে উল্লিখিত হয় নাই। সিরাজচরিত্রে কলঙ্ক আরোপ করিবার সময়ে এই সকল অংশ পরিত্যাগ করিলে সুবিধা হয়, সন্দেহ নাই!

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২০:০৪টার সময়, ১৫ নভেম্বর ২০২০ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

